
Kaum muslimin sidang Jum’at rahimakumullah

Ngawitan kutbah ieu, khotib wasiat, khususna ka diri pribadi, umumna ka jamaah
sadayana, hayu urang ningkatkan keimanan sareng katakwaan urang, kucara
ngajalankeun parentah Alloh sareng nebihan larangan-Na.

Saterasna, hayu urang syukur ka Alloh, kumargi kuayana hidayah sareng taufik
anjeun-Na, urang tiasa kempel di majlis ieu, kanggo ngalakonan salah sawios
kawajiban urang salaku muslim, nyaeta sholat Jumat.

Shalawat sinareng salam mugia tercurah ka Baginda Rasulullah SAW, anu
parantos masihan tauladan sareng bimbingan, sahingga urang vyakin dinu
ngamalkeun ajaran Islam, terus ngalengkah di jalan anu diridloi ku Alloh Subhaanahu
wa Ta’ala.

Ma’asyoril Muslimin Rohimakumulloh
Di dunia ieu aya dua hal anu saling berlawanan, sapertos siang sareng wengi,
atanapi anu hak sareng anu bathil.

Nyikepan antara perkara anu hak sareng anu bathil, salaku umat Islam, tangtu
urang bakal netepkeun diri ngabela anu hak, dimana hal ieu dumasar atawa saluyu
sareng ajaran agama anu dianut ku urang, nyaéta Islam.

Pikeun ngabéla bebeneran anu saluyu jeung ajaran agama Islam, tangtu butuh
perjuangan anu teu gampang.

Dinu hal ieu, aya opat prinsip dina perjuangan, nyaéta:

Kahiji, kudu istigomah atanapi neguhkeun hate. Istigomah dina perjuangan teh
kacida pentingna, sabab ku modal eta, urang bakal terus-terusan berjuang, kucara
sae anu tiasa dilakukeun ku urang, sangkan bebeneran agama bisa tumbuh subur di
lingkungan urang.

Mun urang peka perkembangan zaman atanapi peka ka lingkungan, urang kudu
hariwang, upama aya hal-hal anu bertentangan jeung agama diantep terus-terusan,
maka pangaruhna bakal beuki kuat, terus sumebar nepi ka ngaruksak tatanan
kahirupan di lingkungan urang, anu pada ahirna bakal gampang ngaruksak generasi
saparantos urang. Ngaruak akhlakna, elmuna pangartina, bahkan bisa nepi ka
ngaruksak masa depan sareng iman-islamna, na’udzubillah tsumma na’udzubillah.

Allah Subhaanahu wa Ta’ala ngingetan urang supados istigomah dinu kahirupan
anu fana ieu.

“Saéstuna jalma-jalma anu ngadawuh: ‘Pangéran Kami nyaéta Alloh’ tuluy
maranehna teqguh kana pendirianna, tuluy malaikat bakal turun ka maranehna (bari
ngomong): ‘Ulah sieun jeung ulah sedih; jeung bagja ku (meunang) surga anu geus
dijangjikeun ku Allah ka anjeun’. (QS. Fushilat: 30)

Ma’asyirol Muslimin Rohimakumulloh!

Prinsip perjuangan anu kadua, Dzikir ka Alloh. Dzikir ka Alloh nimbulkeun
pangaruh anu luar biasa, sabab ku dzikir bakal nimbulkeun katentreman dina jiwa,
anu ahirna bakal nguatkeun hate dina merjuangkeun bebeneran ajaran Islam,
heunteu gampang goyah di tengah jalan.

AIIah Ta’ala ngadawuh

“28. (nyaéta) jalma-jalma anu iman jeung haténa ngarasa tenang ku dzikir ka Alloh.
Inget, ngan ku inget ka Alloh bakal tengtrem hate. 29 Pikeun jalma-jalma nu iman
jeung migawé amal soleh, pikeun maranéhna bagja jeung tempat mulang anu alus
(QS. AR Ra’du: 28-29).

Hadirin sidang Jum’at Rohimakumulloh!

Prinsip katilu, taat ka Alloh jeung Rosul-Na. Sangkan urang meunang kabagjaan
dina perjuangan hirup, urang kudu taat kana aturan Allah jeung Rasul-Na. Alloh
Ta'ala ngadawuh:

DAV sl 5 U500 ) saihal 5 al | gaihal ) 3ial Gl ngu
;usg,\d”;n,i;mg\:;s;égw;;:p)muuesu
(OQ)JJJU}/A\)JAJJ JA‘}[\ ;_ﬂ\j&.\hu}m).\

“Hai jalma-jalma nu ariman, ta’at ka Alloh jeung ta’at ka Rosul (Na), jeung ulil amri
diantara aranjeun. Lamun maraneh beda pendapat dina hiji perkara, mangka
balikkeun ka Allah (Al Qur'an) jeung Rasul (Sunnahna), lamun maraneh bener-bener
iman ka Alloh jeung poe akhir. Eta langkung penting (pikeun anjeun) sareng hasilna
langkung saé. (QS. An Nisa: 59)

Hadirin Sidang Jum’at Rohimakumulloh

Prinsip kaopat, sangkan perjuangan nu tujuanna ngawujudkeun sistem nilai Islam
di lingkungan urang, nya éta ngaraketkeun jajaran jeung ngahiji.

Urang ulah tepi ka cerai-berai, atawa misahkeun diri. Allah Subhanahu wa Ta'ala
bener-bener mikanyaah ka jalma-jalma anu berjuang di jalan Alloh kalayan rapi jeung
teratur atanapi terorgamsw sakumaha firman- Na

“Saéstuna Alloh mikanyaah ka jalma-jalma nu merjuangkeun di jalan-Na dina
barisan anu tartib saolah-olah wangunan anu kokoh”. (QS. Ash Shof: 4)

Hadirin sidang Jum’at rohimakumullohh!

Sanaos tos dimodalan ku opat prinsip perjuangan sakumaha anu dijelaskeun,
kedah didasaran ku kaikhlasan karana Alloh Subhaanahu wa Ta'ala, margi ieu
mangrupikeun syarat amal ibadah urang ditampi ku Alloh.

Mugia urang sadaya anu hadir dina majelis anu barokah ieu sareng kulawargi
urang sadaya, salamina kenging hidayah sareng panangtayungan ti Allah Subhaanahu
wa Ta'ala, sareng tiasa ngalaksanakeun ibadah kalayan ikhlas, sahingga perjuangan
urang dikabulkeun ku Alloh... Aamin yaa Robbal 'alamin...

